
1.         ПРЕДМЕТ

1.1 Со оваа процедура се утврдува начинот на администрирањето на локалните даноци во ОПШТИНА НЕГОТИНО, од областа на:
· Данок на имот,

· Данок на наследство и подарок и
· Данок на промет со недвижности,
1.2 Со процедурата, се утврдуваат правилата при администрирањето на локалните даноци, утврдени со законите: 
· Закон за општа управна постапка
· Закон за даноците на имот 
2. ПОДРАЧЈЕ НА ПРИМЕНА

2.1 Оваа процедура е наменета за Градоначалникот и администрацијата во одделението за локалните даноци и такси, како патоказ при извршувањето на активностите од оваа област.
2.2 За доследна примена на оваа процедура одговорен е раководителот на одделението за локални даноци и такси.
3. ВРСКА СО ДРУГИ ДОКУМЕНТИ

3.1 Нема.Водич?
4. ДЕФИНИЦИИ
4.1 Локален данок – е данок за кој општината ја утврдува висината на стапката во рамките определени со закон. 
4.2 Даночен обврзник - е правно и физичко лице, кое е обврзано да го плати данокот во рамките определени со закон. 
4.3 Даночна основа  - претставува пазарната вредност  на недвижниот имотот кој се одданочува.
4.4 Недвижен имот - разни видови на земјиште и разни видови на градежни објекти.
4.5 Наследство и подарок – е пренос на право на сопственост без надоместок.
4.6 Промет на недвижности – пренос на право на сопственост на недвижности со надоместок.
5. ПРОЦЕДУРА 
5.1        општо
              Со процесот на децентрализација, е донесена можноста и обврската локалните даноци да бидат администрирани (утврдување и наплата) од страна на општината  како директен корисник на средствата.   
              Овие надлежности на ОПШТИНА НЕГОТИНО се утврдени во Законот за даноците на имот и Статутот на општината, а ги спроведува администацијата применувајќи ги соодветните закони и овие процедури.
5.2        ЛОКАЛНИ ДАНОЦИ
5.2.1 Данокот на имот е јавна давачка, која се плаќа за недвижен имот од страна на правни и на физички лица што се сопственици или корисници на недвижниот имот, освен за оној имот што е со закон ослободен од плаќање.
5.2.2 Данок на наследство и подарок се плаќа на недвижен имот, на готови пари, парични побарувања, хартии од вредност и друг подвижен имот, во колку пазарната вредност на наследството, односно подарокот, е повисока од износот на едногодишна просечна плата во Републиката во претходната година, според податоците на Републичкиот завод за статистика.
5.2.3 Данок на промет на недвижности се плаќа на остварениот промет на недвижности, кој се остварува преку преносот со надоместок на правото на сопственост на недвижности, замена на една со друга недвижност, друг начин на стекнување на недвижности со надоместок меѓу правни и физички лица и пренос на хартии од вредност врз основа на компензација.
5.3 ДАНОЧЕН ОБВРЗНИК
5.3.1 Даночен обврзник е секое правно и физичко лице, кое: 
· е сопственик на недвижниот имот,
· наследува и прима имот на подарок, во земјата и во странство и е резидент на Република Македонија,
·      наследува и прима имот на подарок, во земјата и нерезидент на Република   Македонија,

· продавач или купувач на недвижноста, зависно од договорот на купопродажбата на недвижноста,

· е учесник во замена кој дава поголема вредност, а во колку се пренесува идеален дел на недвижности даночен обврзник е секој посебно. 
· е примател на недвижноста при договор за доживотно издржување, 
· е купувачот на недвижноста при продажба на недвижност во стечајна или завршна постапка.
5.4 УТВРДУВАЊЕ НА ДАНОЧНАТА ОСНОВА
5.4.1 Даночната основа се утврдува врз основа на соодветната пазарна вредност  на:  
· недвижниот имотот,
· наследениот, односно на подарок примениот имот во моментот на настанувањето на даночната обврска, намалена за долговите и трошоците кои го товарат имотот кој е предмет на оданочување,
· недвижности во моментот на настанувањето на купопродажбата,
· разликата на пазарните вредности на недвижностите кои се заменуваат,
· идеалниот дел на недвижноста при пренесување на сопственоста на недвижноста,  
· постигнатата продажна цена при продажба во стечајна или извршна постапка.
5.4.2 Пазарната вредност  на недвижниот имот ја утврдува комисија формирана од Советот на ОПШТИНА НЕГОТИНО, а согласно критериумите пропишани во Методологијата за утврдување на пазарна вредност на недвижниот имот, која ја пропишува Владата на РМ („Службен весник на РМ" бр.50 од 2005 година). 
5.4.3 Врз основа на Методологијата за утврдување на пазарната вредност, постојат главни елементи што ја сочинуваат пазарната вредност, и тоа: градежната вредност, микролокацијата и микролокацијата.
5.4.4 Даночната основа може да се утврди и врз основа на податоците во даночната пријава, деловни книги на обврзниците и други податоци со кои располага администрацијата на ОПШТИНА НЕГОТИНО.
5.5 ДОНЕСУВАЊЕ НА РЕШЕНИЕ ЗА УТВРДУВАЊЕ НА ВИСИНАТА  НА ДАНОКОТ 
5.5.1 Висината на данокот на имот се утврдува со решение, донесено од страна на Градоначалникот на ОПШТИНА НЕГОТИНО и тоа заклучно со 31 март, во годината за која се утврдува данокот на имот и се доставува до даночниот обврзник.
5.5.2 Висината на данокот на наследство и подарок, како и на данокот на промет на недвижности се утврдува со решение, донесено од страна на Градоначалникот на ОПШТИНА НЕГОТИНО и тоа најдоцна во рок од 30 дена од денот на приемот на пријавата и во тој рок се доставува до даночниот обврзник.
5.5.3 Постапката за донесување на решението за утврдување на висината на локалните даноци, се спроведува по пријавата на даночниот обврзник.

5.5.4 Постапката за донесување решение за утврдување на висината на данок на имот, се  спроведува и по службена должност. Даночните обврзници кои еднаш поднеле даночна пријава и од моментот на пријавувањето не настанале промени, не се должни повторно да понесуваат даночна пријава, туку општинската даночна администрација врз основа на податоците со кои располага, по службена должност изработува решение со кое се утврдува висината на данокот на имот. 
5.5.5 По службена должност се спроведува и постапката за донесување решение за утврдување на висината на данок на наследство и подарок, тогаш кога до даночната администрација ќе биде доставено наследно решение од надлежниот нотар или суд.
5.5.6 Во согласност со Законот за данок на имот („Службен весник на РМ" бр. 61/04, даночниот обврзник кој за прв пат се стекнал со недвижен имот кој подлежи на оданочување, должен е сам да поднесе пријава  за утврдување на данок на имот и тоа заклучно со 31 јануари во годината за која се утврдува данокот на имот, или во текот на годината, во рок од 15 дена од денот кога се стекнал со имотот. 
5.5.7 Образецот на пријавата за данок е пропишана од страна на Министерот за финансии ,,Службен весник на РМ,, број 47/05.  
5.5.8 Пријавата за данок уредно пополнета, даночниот обврзник ја доставува до архивата на ОПШТИНА НЕГОТИНО.
5.5.9  Со пријавата треба да се приложат и други потребни документи.

5.5.10 Државниот службеник кој ја прима пријавата (архиварот), ја проверува истата дали е комплетна, целосно и правилно пополнета и врши нејзино заведување и евидентирање во деловодникот. 
5.5.11 По добивањето на архивски број, истата се препраќа до раководителот на одделението за администрирање на даноци.
5.5.12 Раководителот на одделението примената пријава ја евидентира во Интерна книга за евиденција на предмети (интерен деловодник), а потоа ја предава на одговорниот службеник за нејзино спроведување.

5.5.13 Раководителот пријавата ја доставува до Комисијата заради утврдување на пазарната вредност. Кога пријавата се однесува за пренос на сопственост во стечајна и извршна постапка согласно Законот за данок на имот, даночна основа е постигнатата продажна цена и Раководителот ја доставува пријавата до надлежниот референт за изработување на решение за задолжување со данок.
5.5.14 Надлежниот референт по приемот на пријавата и записникот од Комисијата со утврдена  пазарна вредност, проверува дали имотот е внесен во Регистерот на недвижности.
5.5.15 Доколку утврди дека не е внесен, податоците од пријавата ги доставува до одговорниот службеник кој го води Регистерот на недвижности, заради внесување во истиот.
5.5.16 Доколку овој имот е внесен во Регистерот и е заведен на друг даночен обврзник, се пристапува кон ажурирање на Регистерот, односно се прави промена на самиот Региестер.
5.5.17 Откако ќе ги изврши сите активности потребни за утврдување на висината на данокот на имот,  надлежниот референт врши изработка на решение за утврдување на висината на данокот на имот.
5.5.18 При утврдување на висината на данокот на имот, се применуваат стапките кои се утврдени од страна на советот на општината, во рамките на Законот за даноци и такси.
5.5.19 Решението за утврдување на висината на данокот на имот, ги содржи сите елементи пропишани со Законот за општа и управна постапка. (Имено, решението има увод, диспозитив, образложение, правна поука, дата на издавање, потпис и печат.)
5.5.20 Изработеното решение се доставува до раководителот на одделението заради одобрување.
5.5.21 Одобреното решение од раководителот, се доставува до Градоначалникот заради потпишување.
5.5.22 Потпишаното решение со уредна доставница се доставува до даночниот обврзник, во рок утврден со Законот за даноци на имот.
5.5.23 Доставувањето е битен фактор за навремена наплата, па затоа уредно пополнета доставница и потпишана од даночниот обврзник, е доказ дека доставата е извршена согласно важечките закони и од тој момент почнуваат да течат правата и обврските како за даночниот обврзник, така и за органот кој го донесол решението.
5.5.24 Доколку даночниот обврзник не е задоволен од проценетата вредност на имотот, која ја утврдила ОПШТИНА НЕГОТИНО со решение, има право на жалба во рок од 15 дена од денот на примањето на решението. Жалбата не го одложува извршувањето на решението. 
5.5.25 Доколку ОПШТИНА НЕГОТИНО како првостепениот орган, не најде дека е потребно да донесе ново решение, жалбата заедно со сите списи кои се однесуваат на предметот, ја испраќа до Министерството за финансии, кое одлучува во второстепена постапка, во рок од 15 дена од денот на приемот на жалбата.
6. ДОКУМЕНТАЦИЈА
6.1 Прилог 1 -  Пријава за данок (ОПН-751-301.01)
6.2 Прилог 2 – Интерен деловодник (ОПН-751-301.02)
6.3 Прилог 3 – Регистерот на недвижности (ОПН-751-301.03)
6.4 Прилог 4 - Решение за данок на имот со доставница (ОПН-751-301.04)
6.5 Прилог 5 - Решение за данок на наследство и подарок со доставница (ОПН-751-301.05)
6.6 Прилог 6 -Решение за данок на промет на недвижности со доставница                    (ОПН-751-301.06)
6.7 Прилог 7 – Жалба (опн-751-101.07)

